
Հրազդան
2022 թ.

1. ԸՆԴՀԱՆՈՒՐ ԴՐՈՒՅԹՆԵՐ

1/1 Հայաստանի Հանրապետության Կոտայքի մարզի Հրազդանի համայնքապետարանի վարչական շենքի  սպասարկման պահպանման հիմնարկը /այսուհետ հիմնարկ/  համայնքապետարանի ենթակայությամբ կազմակերպություն է, որը ստեղծվում է Հրազդան համայնքի ղեկավարի 1999 թվականի  փետրվարի  8-ի  թիվ  3  կարգադրության
համաձայն:
1/2 Հիմնարկի նպատակն է Հրազդանի համայնքապետարանի, Քաղսի, Սոլակ, Լեռնանիստ և Ջրառատ վարչական շրջանների վարչական շենքերի սպասարկման, պահպանման և համայնքապետարանի ենթակայության նախադպրոցական և այլ կազմակերպությունների և հիմնարկների տեխնիկական  սպասարկման իրականացումը:
1/3 Հիմնարկն իրավաբանական անձ չէ, որը ունի իր անվամբ կնիք, դրոշմակնիք, ձևաթղթեր, ունի ընթացիկ  հաշիվ  Հրազդանի
գանձապետարանում:
1/4 Հիմնարկն իր գործունեության ընթացքում ղեկավարվում է ՀՀ գործող օրենսդրությամբ:
1/5  ՀՀ օրենսդրությամբ սահմանված կարգով համագործակցում է ՀՀ հիմնարկների և կազմակերպությունների հետ` համաձայնեցնելով Հրազդանի համայնքապետարանի հետ:
1/6 Հիմնարկը վկայագրվում է ՀՀ օրենսդրությամբ հաստատված 
կարգով:
1/7 Հիմնարկն իր գործունեությանը զուգընթաց` օրենսդրությամբ սահմանված կարգով, Հրազդանի համայնքապետարանի թույտվությամբ, համայնքում կարող է կատարել լրացուցիչ վճարովի ծառայություններ /սան.մաքրում, տեխ.սպասարկում, գրասենյակային գույքի նորոգում և 
այլն/:
1/8 Հիմնարկի ստեղծումը և լուծարումը կատարվում է ՀՀ օրենսդրության սահմանված կարգով, որն իրականացվում է  Հրազդանի  համայնքի ղեկավարի  կարգադրությամբ:

1/9 Հիմնարկի իրավաբանական հասցե` ք. Հրազդան Կենտրոն Սահմանադրության հրապարակ 1:

                                             2. ՀԻՄՆԱՐԿԻ ՀԻՄՆԱԿԱՆ
ԽՆԴԻՐՆԵՐԸ

2/1 Հիմնարկի հիմնական խնդիրներն են` 

- իրականացնել Հրազդանի համայնքապետարանի, Քաղսի, Սոլակ, Լեռնանիստ և Ջրառատ վարչական շրջանների վարչական շենքի սպասարկումն ու պահպանումը, ինչպես նաև համայնքապետարանի ենթակայության նախադպրոցական, մշակույթային, մարզական և մյուս հաստատությունների տեխնիկական սպասարկումը:

- այլ ծառայությունների կատարում, որոնք չեն հակասում ՀՀ սահմանադրությանը և գործող օրենքներին:

                                       3. ՀԻՄՆԱՐԿԻ ԿԱՌՈՒՑՎԱԾՔԸ  ԵՎ
ԳՈՐԾՈՒՆԵՈՒԹՅՈՒՆԸ  

3/1 Հիմնարկը համարվում է համայնքապետարանի ենթակայության  սպասարկող կազմակերպություն:
3/2 Հիմնարկը գործում է տնօրենի հաստատած աշխատակարգով` համաձայն ՀՀ աշխատանքային օրենսդրության: Հերթապահության և աշխատանքնային գրաֆիկները կազմում և հաստատում է տնօրենը:

3/3 Հիմնարկը աշխատակազմը պարտավոր է բավարարել համապատասխան աշխատանքների որակը, աշխատանքը կատարել բարեխղճորեն:
 
3/4 Կատարվող աշխատանքի ընթացում աշխատողները պարտավոր են պահպանել անվտանգության   տեխնիկայի
կանոնները:
                                                     4. ԱՇԽԱՏԱՆՔԻ ԿԱԶՄԱԿԵՐՊՈՒՄԸ

4/1 Հիմնարկի աշխատանքի հիմնական ձևը հանդիսանում է համայնքապետարանի վարչական շենքի, շահագործման օբյեկտների պահպանումը, տեխ.սպասարկման կազմակերպումը և կատարումը:
4/2 Հիմնարկը համայնքապետարանի հետ համաձայնեցնելով իրականացնում է վարչական շենքից այլ կազմակերպությունների կողմից վարձակալած տարածքների հատկացումը և կնքում է  համապատասխան պայմանագրեր, որոնք հաստատում  է համայնքի ղեկավարը:

4/3 Հրազդան քաղաքում գտնվող հիմնարկների- կազմակերպությունների և անհատ քաղաքացիների խնդրանքով հիմնարկը կարող է կատարել վճարովի ծառայություններ:

4/4 Վճարովի ծառայություններ կատարելու դեպքում հիմնադիրը պարտավոր է. 
- ստանալ արտոնագիր գործունեության այն ոլորտի համար, որը գործող օրենսդրության համաձայն ենթակա է պարտադիր 
արտոնագրման.
- կնքել աշխատանքային պայմանագիր մասնագետի հետ` վճարովի ծառայությունների մատուցման պայմանների և վճարման մասին:

4/5 Վճարովի ծառայությունների համար գանձվող վարձավճարի չափը որոշվում է պայմանավորվող կողմերի համաձայնությամբ` գործող օրենսդրությամբ սահմանված կարգով:                                               
5. ՀԻՄՆԱՐԿԻ ԿԱՌԱՎԱՐՈՒՄԸ
5/1 Հիմնարկի կառավարումը իրականացնում է տնօրենը, որը սահմանված կարգով նշանակվում է պաշտոնի և ազատվում պաշտոնի համայնքի ղեկավարի կարգադրությամբ:
5/2 Տնօրենը պատասխանատվություն է կրում.
- հիմնարկի համար անհրաժեշտ պայմանների ստեղծման, կադրերի ճիշտ ընտրության, աշխատանքների արդյունավետության, ֆինանսական գործունեության, սանիտարա-հիգիենիկ վիճակի, կոլեկտիվում բարոյահոգեբանական առողջ մթնոլորտի ստեղծման համար.

- սահմանված կարգով նշանակում և ազատում է աշխատողներին.

- իրականացնում է կատարվող աշխատանքների ընդհանուր ղեկավարումը.

- վերահսկում է նյութական և ֆինանսական միջոցների օգտագործումը.

- իր իրավասության սահմաններում արձակում է հրամաններ, տալիս է հանձնարարություններ, որոնք պարտադիր են բոլոր աշխատողների համար:

                        6. ՖԻՆԱՆՍԱԿԱՆ ՄԻՋՈՑՆԵՐԸ ԵՎ ՆՐԱՆՑ ՕԳՏԱԳՈՐԾՈՒՄԸ

6/1 Հիմնարկի աշատանքային գործունեության հիմնական ֆինանսական միջոցներն են համայնքապետարանի բյուջետային հատկացումները, որոնք առաջանում են վարչական շենքի վարձակալների սպասարկման վճարներից:
6/2 Կենտրոնի կանոնադրական խնդիրների իրականացման միջոցների լրացուցիչ աղբյուրներն են.

· հիմնարկի կողմից հիմնարկ-ձեռնարկություններին, կազմակերպություններին և քաղաքացիներին սահմանված կարգով մատուցած սպասարկումների և ծառայությունների դիմաց ստացած վճարները.

· ՀՀ կազմակերպություններից անհատ անձանցից ստացված ֆինանսական և նյութական օժանդակությունը 
· պետական և ոչ պետական ձեռնարկությունների, հասարակական կազմակերպությունների և այլ քաղաքացիների կամավոր մուծումները

· ՀՀ օրենսդրությամբ թույլատրելի այլ գործունեությունից ստացված ֆինանսական և նյութական միջոցները:

6/3 Հիմնարկը սահմանված կարգով հաշվապահական հաշվառում կատարում է ինքնուրույն և ամիսը մեկ անգամ հաշվետվություն է ներկայացնում համայնքապետարան:       

                                           7. ՀԻՄՆԱՐԿԻ ՀԻՄՆԱԴՐՈՒՄԸ ԵՎ ԼՈՒԾԱՐՈՒՄԸ

7/1 Հիմնարկը ստեղծվում է Հրազդանի համայնքի ղեկավարի կարգադրությամբ և համայնքապետարանի միջոցներով:

7/2 Հիմնարկը լուծարվում է ՀՀ օրենսդրությամբ սահմանված կարգով համայնքի ղեկավարի կարգադրությամբ:
